Жараёнлар ҳамда товар ва хизматлар ишлаб чиқариш қувватини режалаштириш

MRP (Material Requirement Planning – материалга бўлган талабларни режалаштириш) ишлаб чиқаришни бошқариш учун яратилган, омборхона биноларидан унумли фойдаланиш, хом-ашё етказиб беришдаги туриб қолиш ёки керагидан ортиқ етказиб бериш муаммоларини бартараф этади. MRP тизими хом-ашё ва бутловчи қисмларни етказиб беришидан охирги истеъмолчилар сўровини қаноатлантиришгача бўлган ишлаб чиқариш циклини режалаштириш ва тезкор бошқаришга ёрдам беради.
MRP усули корхонада қандай бошқарув ва рўйхатга олиш жараёнлари амалга оширилиши, қандай кетма-кетлик асосида бажарилиши кераклигини кўрсатиб беради ва қандай бажариш кераклиги тўғрисида тавсияларни (алгоритм) ўз ичига олади. Кейинги даврларда MRP концепцияси корхона функционал имкониятларини кенгайтириш йўлида мижоз талабларини тўла қондириш ва ишлаб чиқариш харажатларини тушириш ғояси асосида ривожлантириб борилди. 1970 йилларда бу концепция бутунлай корхона кўламида ишлаб чиқариш дастурини шакллантириш ва уни бўлинмалар даражасида бажарилишини назорат қилиш тўғрисидаги ҳолатлар билан кенгайтирилди. Шундан сўнг, навбатдаги MRP II (Manufacturing Resource Planning - ишлаб чиқариш ресурсларини режалаштириш) тизимлари пайдо бўлди, унинг моҳияти ишлаб чиқаришни прогнозлаш, режалаштириш ва назорат қилиш жараёни хом-ашё сотиб олишдан бошлаб маҳсулотни харидорга юклаб бериш билан тугалланадиган барча циклларида амалга оширилишидан иборатдир.
MRP II услуби ишлаб чиқариш корхонасининг барча ресурсларини самарали бошқаришга йўналтирилган услубиётни ифода этади. Умумий ҳолатда, корхона фаолиятини режалаштириш масалаларини натурал бирликларда, молиявий режалаштиришни пуллик ифодасида корхона имкониятларини ”Нима бўлади, агарда...” туридаги саволларга жавоб берган ҳолда моделлаштиришни таъминлайди. Бу услубиётдан фойдаланиш корхона фаолияти иқтисодий кўрсаткичларини яхшиланишига олиб келувчи синаб кўрилган тамойиллар, моделлар ва бошқарув ҳамда назорат жараёнлари тўпламини тақдим этади.
Ишлаб чиқариш ва ноишлаб чиқариш операцияларини моделлаштириш тажрибаларини тўпланиб бориши натижасида бу тушунчалар моҳиятига янада кўпроқ функцияларни қамраб олган ҳолда аниқлик киритиб борилмоқда. MRP II стандартлари алоҳида функциялар соҳасини икки даражага ажратади: зарурий ва ихтиёрий. Дастурий таъминотни MRP II синфига киритиш учун бу дастур зарурий (асосий) функцияларни бажариши зарур. 
Функционал модуллар таркиби ва уларнинг ўзаро алоқалари бошқарув назарияси нуқтаи назаридан чуқур асосларга эга бўлиб, режалаштириш функциялари интеграциясини, шу жумладан, вақт ва маконда турли бошқарув жараёнлари ҳамфикирлигини таъминлайди. 
Кўрсатиб ўтилган модуллар тўплами ортиқча ҳисобланмайди ва асосан кейинги авлод тизимларида ҳам сақланиб қолади. Бундан ташқари, MRP II тизими функционал модулларига қўйилган кўплаб тушунча, усул ва алгоритмлар ўзгаришсиз қолади ҳамда тизимнинг кейинги авлодларига элементлар сифатида киритилади. Корхонанинг MRP II стандартларига мос ҳолда қурилган бошқарув тизимининг умумий кўриниши бир қанча асосий блоклардан ташкил топади. 
Бизнес-режалаштириш. Энг юқори даражали корхона режаларини шакллантириш жараёни. Узоқ муддатли режалаштириш ва режа қийматли ифодаланишда тузилади. Одатда, MRP II тизимида бизнес-режага тааллуқли алгоритмлар тўлиқ амалга оширилмаган. 
Талабларни режалаштириш. Бирон давр учун талабларни прогнозлаш (режалаштириш) жараёни. MRP II тизимларида прогнозлашнинг чизиқли апроксимация, экспоненциал мувофиқлаштириш, ўхшашларини янги турдаги маҳсулотларга қўллаш каби оддий алгоритмларидан фойдаланиб, кейинги ривожлантиришларда турли чекловларни эътиборга олувчи прогнозлаш алгоритмлари киритилган.
Ишлаб чиқариш ва савдони режалаштириш. Бизнес-режа ва талаблар режаси асосий маҳсулот турларини савдосига қайта шакллантирилади. Бунда ишлаб чиқариш қуввати эътиборга олинмаслиги мумкин ёки умумлашган кўринишда эътиборга олинади ва бу режа ўрта муддатли тавсифга эга бўлади.
Ишлаб чиқариш режа-графиги (маҳсулотни ишлаб чиқариш). Ишлаб чиқариш режаси маҳсулотни ишлаб чиқариш графигига қайта шакллантирилади. Одатда, бу тайёрлаш муддатлари кўрсатилган аниқ маҳсулот сонини берувчи ўрта муддатли ҳажмий-календарь режа.
Материал ресурсларига бўладиган талабларни режалаштириш. Режалаштиришнинг бу даражасида маҳсулотларни ишлаб чиқариш графигини таъминлаш учун зарур бўлган материал ресурсларига бўлаётган талабларни қаноатлаштириш муддатлари ва миқдорий ифодаси аниқланади. Маҳсулот хусусиялари (аниқ бир бутловчи қисмлар таркиби ва миқдорий тавсифлари) ва материал ресурсларининг жорий ҳажми тўғрисидаги маълумотлар материалларга бўлган талабларни режалаштиришда аниқлаб берувчи кирувчи маълумотлар ҳисобланади. Кўп ҳолларда MRP тизимларидаги режалаштиришни талабга боғлиқ бўлган режалаштириш деб юритилади. Ҳақиқатан ҳам, хом-ашё ва бутловчи қисмларга бўлган талаб тайёр маҳсулотга бўлган талабга қатъий боғлиқ бўлиши кутилган ҳолдир. 
Ишлаб чиқариш қувватини режалаштириш. Одатда, бу модулда мавжуд ва талаб этилаётган ишлаб чиқариш қувватларини аниқлаш ва солиштириш амалга оширилади. Кичик бўлган ўзгаришлар билан нафақат ишлаб чиқариш қувватлари учун, балки, корхона ишлаб чиқариш ўрин алмашиш хусусиятига эга бошқа турдаги ишлаб чиқариш ресурслари учун ҳам қўлланилиши мумкин.
Ишлаб чиқариш бўлимлари даражасидаги бошқарув. Бу ерда тезкор режа-графиклар шаклланади. Режалаштириш муддати катта эмас - бир неча кундан бир ойгача.
Мижоз буюртмаларини бошқариш. Бу ерда мижозларнинг мавжуд талаблари маҳсулот ишлаб чиқариш режаси билан мос қўйилади. Ҳақиқатда, қабул қилинган ишлаб чиқариш алгоритмига (омборга жойлаштириш учун ишлаб чиқариш, буюртмага асосан ишлаб чиқариш, буюртмани лойиҳалаштириш) боғлиқ ҳолда мижозларнинг янги буюртмасини киритиш режалаштириш жараёнларигача ёки ундан кейин амалга оширилиши мумкин.
Ижрони баҳолаш. Режалаштиришнинг кейинги барча босқичларида таҳрирлаш киритиш учун юқорида санаб ўтилган барча режаларнинг ҳақиқатдаги ижроси баҳоланади.
Ишлаб чиқариш режа-графиги (маҳсулотни ишлаб чиқариш). Ишлаб чиқариш режаси маҳсулотни ишлаб чиқариш графигига қайта шакллантирилади. Одатда, бу тайёрлаш муддатлари кўрсатилган аниқ маҳсулот сонини берувчи ўрта муддатли ҳажмий-календарь режа.
MRP II тизимни кейинги ривожлантиришлар янги синфдаги – “Корхона ресурсларини режалаштириш” (Enterprise Resource Planning - ERP) тизимларига қайта шакллантириш билан боғлиқ. Бу синфдаги тизимлар ресурслари ҳудудий тарқалган катта корпорацияларни бошқариш масалаларини ечишда молиявий ахборотлар билан ишлашга йўналтирилган. Ресурсларни олиш, маҳсулотни тайёрлаш, жўнатиш ва мижоз буюртмалари бўйича ҳисоб-китобларида зарур бўлган барча жараёнлар унинг таркибига киради. Бу синфдаги тизимлар 1980 йиллар охиридан бошлаб фаол ривожланиб келмоқда. ERP-тизимлар биринчи навбатда молия ва ходимларни бошқариш билан боғлиқ янги функционал модуллари билан кенгайиб бориши билан бирга MRP II синфидаги тизимларни ўз ичига тўлиқ қамраб олади. Кейинги йиллларда ERP-тизимларида молияни бошқариш функцияларини қўлланиши россия ва европа тизимлари ўртасидаги ўзаро рақобатни авж олишига олиб келди. 
Европа тизимлари асосида режалаштириш ва прогнозлашдан бошлаб, фаолиятнинг барча молиявий кўрсаткичларини назорат қилишгача бўлган жараёнларни, яъни, молияни реал бошқаришни қуриш мумкин деган фикрлар мавжуд бўлсада, маҳаллий ишлаб чиқилган ечимлар мамлакат ҳақиқий ҳолатига яхши мослашган бўлади. Айнан шу фикрни ходимларни бошқариш бўйича ҳам айтиш мумкин.
ERP (Enterprise resource planning). ERP тизими бу – ERP стратегиясини, яъни ишлаб чиқариш ва турли операцияларни интеграциялаш, меҳнат ресурсларини бошқариш, молиявий менежмент ва активлар бошқарувининг ташкилий стратегиясини амалга оширувчи махсус дастурий пакет. Ушбу стратегия дастурий таъминотнинг махсус интеграциялашган тўплами орқали ташкилот ресурсларини доимий равишда мувозанатлаштиришга ва оптималлаштиришга қаратилган, бу эса фаолиятнинг барча йўналишлари учун маълумот ва жараёнларнинг умумий моделини тақдим этади. 
ERP тизимларида ишлаб чиқаришни режалаштириш масалаларини ечишдаги ёндошувлар яқин вақтгача MRP II тизимлари асосига киритилган стандартлар кўринишда бўлган. Қисқача қилиб, ишлаб чиқариш циклларига календар-режа модулида ўрнатилган меъёрларини фаол қўллашга асосланган ёндошув деб айтиш мумкин, режалаштиришни оптималлаштириш зарурияти билан зиддиятга бориши бундай ёндашувнинг асосий камчилиги ҳисобланади. Анъанавий MRPII/ERP-тизимларида режалаштиришнинг оптималлаштириш элементлари фақат қуйи даражада - тезкор режалаштириш масалаларини ечишда учрайди. 
[bookmark: _GoBack]MRPII/ERP тизимларни жорий этиш ва ҳисоблаш қувватини ўсиши, рақобатчилик муҳити шароитларида бошқарувнинг янги усулларини излаш натижасида 1990 йиллар ўртасида MRPII/ERP тизими стандартларига асосланган “режалаштиришнинг ривожланган тизимлари” (Advanced Planning/Scheduling – APS) номини олган янги синфдаги тизимлар пайдо бўлди. 
Бу тизимлар режалаштириш масалаларини ечишда ишлаб чиқариш циклларида календар-режа ўрнатилган меъёрлари ўрнига иқтисодий-математик усулларни қўллаб бориши билан фарқ қилади. APS тизими ананавий MRP-режалаштиришга қўшимча равишда киритиш мумкин бўлган алоҳида оптималлаштирувчи модулларни ифода этади. 
Операцион менежментда қарор қабул қилиш инструментлари
· Моделлар
· Миқдорли (Количественный) ёндашувлар
· Фаолият ўлчовлари
· Компромислар (trade-off) таҳлили
· Тизимли ёндашув
· Устуворликларни (приоритетларни) аниқлаш
· Этика
Моделлар фойдали
· Ишлатишга осон, қиммат эмас
· Фойдаланувчилардан тартибли бўлишни талаб қилади
· Муаммони англаш даражасини оширади
· “...бўлсачи?” (what if) саволларига имкон яратади
· Бахолаш ва стандартга солиш учун яхши инструмент
Moделларнинг камчиликлари
· Миқдор кўрсаткичлар сифат кўрсаткичларидан устун қўйилиши мумкин
· Моделлар нотўғри қўлланиши, натижалари нотўғри тушунилиши мумкин
· Малакасиз фойдаланувчилар моделдан фойдаланиш қоидаларини тушунмасликлари мумкин
· Моделлардан фойдаланганлик яхши қарор қабул қилинди дегани эмас
Миқдорли (количественный) ёндашувлар
· Чизиқли программалаштириш 
· (Linear programming - LP)
· Чизиқсиз программалаштириш
· (Non-linear programming NLP)
· Навбатлаштириш техникалари
· Товар моделлари
· Лойиҳа моделлари
· Статистик моделлар
5P операцион бошқарув. Операцион бошқарув мазмуни ҳақида умумий тасаввурга эга бўлиш учун операцион бошқарув 5P моделидан фойдаланиш мақсадга мувофиқ (5Ps of operational management). Бунга мувофиқ операцион бошқарув қуйидагиларни ўз ичига олади.
1) маҳсулот ишлаб чиқарадиган ёки хизмат кўрсатадиган турли ташкилотлар (Plants);
2) бизнес -жараёнларни (Processes) лойиҳалаш;
3) маҳсулотлар ва хизматлар (Parts);
4) муайян операцияларни бажариш учун ходимларни ёллаш ва бизнес жараёнлари (People);
5) бошқарув функцияларини бажариш, яъни: режалаштириш, ташкил этиш, таҳлил қилиш, назорат қилиш ва тартибга солиш (Planning and Control Systems).
Ишлаб чиқариш қувватини режалаштириш. 
· Ишлаб чиқариш қуввати операцион блок амалга ошириши мумкин бўлган  юкламанинг энг юқори кўрсаткичи/чегараси.
· Қувват ўз ичига 
· Асбоб-ускуналар/станоклар  
· (Иш) майдони
· Ишчилар қобилиятини олади.
· Иш қувватини режалаштиришда энг муҳим саволлар:
· Қандай иш қуввати керак?
· Қанча керак?
· Қачон керак?
Қувват қарорларининг муҳимлиги
· Келажакдаги талабни қондириш имкониятига таъсир ўтказади
· Иш ҳаражатларига таъсир ўтказади
· Тан нархларнинг энг муҳим кўрсаткичи
· Узоқ муддатли қарорларни ташкил этади
· Рақобатбардошликка таъсир ўтказади
· Бошқаришнинг сифатига таъсир ўтказади
· Глобализация мураккабликни оширади
· Узоқ муддатли режалаштиришга таъсир ўтказади
Лойиҳавий қуввати (Проектная мощность)
· Операция, жараён ёки объект учун олдиндан белгиланган максимум ишлаб чиқариш ёки хизмат кўрсатиш кўрсаткичи 
· Бу лойиҳалаштириш жараёнида аниқланади.
Самарадор қуввати (Эффективная емкость) 
· Лойиҳавий қувватдан шахсий вақт, техник хизмат кўрсатиш ва скрап кабиларни айириб ташалганига тенг.
· Самарали ишлаб чиқариш кўрсаткичи
Ҳақиқий маҳсулот (Фактический вывод)
· Ҳақиқий ишлаб чиқарилган маҳсулот кўрсаткичи – Самарадор қувватдан юқори бўла олмайди
· Станок бузилиши, ишга келмаслик, хомашё етишмаслиги, сифат муаммолари каби бошқариб бўлмас факторлар туфайли келиб чиқиши мумкин

